
لــەو  یەكێكــە  رانیــە 
شــارانەی كوردســتان كــە ناوچەیەكــی 

ــن  ــی چەندی ــت و خاوەن ــراوان لەخــۆ دەگرێ بەرف
وەرزشــكاری بەتوانایــە لەســەر ئاســتی كوردســتان و 

لــە یارییــە جۆراوجــۆرەكان، تیپــی تۆپــی پێــی كچانــی 
فێرگــەش یەكێكــە لــەو تیپانــەی كــە خاوەنــی ژمارەیــەك 

یاریزانانــی بەتوانایــە لەســەر ئاســتی كوردســتان، یەكێك 
لــەو وەرزشــوانانەی كــە رۆڵێكــی بــاڵای هەیــە لــە ناوچەكــە 
چ لــە بــواری ناوبژیوانــی و چ لــە بــواری راهێنــەری، شــاناز 
عەلــی لەدایكبــووی ســاڵی 1985ی شــاری رانیــە و خاوەنــی 
بڕوانامــەی دیپلۆمــە لــە وەرزش و راهێنــەری تیپــی فێرگــەی كچانە 
لــە شــارەكە و ناوبژیوانیــی یارییەكانــی تۆپــی پێــش دەكات 
و لــە زۆربــەی چالاكییــە وەرزشــییەكان بەدەردەكەوێــت، 

ئێمــەش لــە نزیكــەوە چەنــد پرســیارێكمان ئاراســتەی 
كــرد و ئەویــش بەمجــۆرە وەڵامــی پرســیارەكانی 

ــەوە. ــی دای ــاری گوڵان گۆڤ

پێویستە مەرجی كردنەوەی 
هەر فێرگەیەك ئەوە بێت 
كە تیپی كچانیشی هەبێت

شاناز عەلی 
ناوبژیوانی یاریی تۆپی پێ و راهێنەر لە فێرگەی رانیە:

كارزان كانەبی

* چۆن بوو بواری ناوبژیوانیت هەڵبژارد؟
-بـــواری ناوبژیوانـــی یەكێـــك بـــوو لـــە خولیاكانـــی ســـەردەمی 

منداڵیـــم كـــە هەمیشـــە حـــەزم پێـــی كـــردووە.
* هەســـت ناكـــەی تۆپـــی پـــێ بـــۆ خـــۆت وەك ئافرەتێـــك 

یارییەكـــی قـــورس بێـــت؟ 
-بەڵـــێ، لـــە چـــاو یارییەكانـــی دیكـــە زەحمەتتـــرە، بـــەڵام هـــەر 
ـــارەزووت بێـــت، دەتوانـــی تێیـــدا ســـەركەوتنیش دەســـتەبەر  كارێـــك ئ
بكـــەی، بۆیـــە ئـــەو هیوایـــە لـــە منـــدا هەیـــە و دەتوانـــم ســـەركەوتوو 

ـــم. ب
ـــەوە نەكردووەتـــەوە لـــە شـــاری رانیـــە تیپێكـــی تۆپـــی  * بیـــرت ل

پێـــی كچـــان دروســـت بكـــەی؟
ـــم  ـــی كچان ـــی پێ ـــش ئێســـتا تیپێكـــی تۆپ -مـــن شـــەش ســـاڵ پێ
دروســـت كـــرد كـــە تـــا ئەمـــڕۆش بەردەوامیـــن لـــە مەشـــق و 
ــە لـــەم ماوەیـــەدا چەنـــد یاریزانێكـــی بـــاش  ــان و توانیومانـ راهێنـ
ـــی فوتســـالی كوردســـتان  ـــی نایاب ـــە خول ـــن، ئەمســـاڵ ل پێبگەیەنی
یاریزانمـــان یـــاری كـــردووە بـــۆ یانەكانـــی كوردســـتان كـــە یەكێـــك 
لـــە گۆڵكارانـــی خولـــی كوردســـتان یاریزانـــی ئێمـــە بـــووە بـــە 

نـــاوی بـــاوان خـــدر ئـــەوەش دەســـتكەوتە بـــۆ ئێمـــە.
* ئاســـتی یـــاری تۆپـــی پێـــی كچـــان لـــە كوردســـتان چـــۆن 

ــی ؟ دەبینـ
- زۆر باشـــی دەبینـــم لـــە چـــاو ســـاڵانی رابـــردوو، بـــەردەوام 
یاریزانـــی بـــاش دەردەكەوێـــت لـــەو یارییـــە، ئـــەوەش مانـــای ئەوەیـــە 

بەرەوپێشـــچوونی بەخۆیـــەوە بینیـــوە.
* چـــی بكرێـــت باشـــە بـــۆ ئـــەوەی ئاســـتی ئـــەم یارییـــە لـــە 

ــت؟ ــش بچێـ ــتان بەرەوپێـ كوردسـ
-بـــە بۆچوونـــی مـــن كردنـــەوەی خولـــی زیاتـــر بـــۆ كچـــان 
لـــە خولەكانـــی  پـــێ  تۆپـــی  فێرگەكانـــی  بەشـــداریكردنی  و 
كوردســـتان شـــان بـــە شـــانی یانەكانـــی كـــوڕان پێویســـتە بـــۆ 
ئـــەوەی كچـــی زیاتـــر بێتـــە نـــاو بوارەكـــەوە، بێگومـــان توانـــای 
باشیشـــی تێـــدا دەردەكەوێـــت، بـــۆ نموونـــە ئێمـــە خاوەنـــی تیپێكـــی 
زۆر بـــاش و تۆكمـــە بكەیـــن، بـــەڵام چونكـــە ســـەر بـــە یانـــە 

نەبوویـــن، نەمانتوانـــی لـــە خولـــی نایابـــی كچـــان بەشـــداری 
بكەیـــن.

* بەرنامەت بۆ خۆت وەكو ئافرەتێكی وەرزشكار چییە؟
ــم دەدەم،  ــتركردنی كاری ناوبژیوانیـ ــتادا هەوڵـــی باشـ ــە ئێسـ -لـ
ــە  ــن، ئێمـ ــەوڵ دەدەیـ ــمان هـ ــی فێرگەكەشـ ــەوەبردنی تیپـ ــۆ پێشـ بـ
كۆمەڵێـــك مامۆســـتای خۆبەخشـــین لـــە شـــارەكە و خزمـــەت 

دەكەیـــن و یاریـــزان پێدەگەیەنیـــن لـــە ســـەرجەم ئاســـتەكاندا.
* هیوا و ئاواتت وەكو كچە وەرزشكارێك چییە؟

-هیـــوا و ئاواتـــم ئەوەیـــە لـــە داوڕۆژدا ببـــم بـــە ناوبژیوانێكـــی 
ـــەم. ـــوە بب ـــزەكان بەڕێ ـــە بەهێ ـــم خول ـــەوەی بتوان ـــۆ ئ ـــەركەوتوو، ب س
* چـــی بـــەو كچانـــە دەڵێـــی كـــە هاتوونەتـــە نێـــو بـــواری 

ناوبژیوانـــی؟
-حـــەز دەكـــەم كچانیـــش شـــان بـــە شـــانی كـــوڕان بێنـــە نـــاو 

بوارەكـــەوە، تـــا بتوانـــن خزمـــەت بكـــەن.
* داواكاری و پێشـــنیارت بـــۆ لایەنـــی بەرپرســـی وەرزشـــی 

ــە؟ چییـ
-پێشـــنیارم پێـــش هەمـــووان بـــۆ یەكێتـــی تۆپـــی پێـــی كوردســـتان 
ئەوەیـــە كـــە مـــاوەی چەنـــد ســـاڵێكە فێرگـــەی زۆر كراونەتـــەوە لـــە 
كوردســـتان، بیكـــەن بـــە مـــەرج بـــۆ هەمـــوو فێرگەیـــەك كـــە دەبێـــت 
تیپـــی كچانیشـــی هەبێـــت، هەروەهـــا چـــۆن فێرگـــەكان و خـــول بـــۆ 
ـــۆ  ـــول ب ـــێوە خ ـــان ش ـــەوە، بەهەم ـــوڕان دەكرێت ـــی ك ـــی پێ ـــی تۆپ تیپ

تیپـــی تۆپـــی پێـــی كچانیـــش بكرێتـــەوە.
* هـــۆكاری چییـــە كچـــان نایەنـــە نێـــو بـــواری وەرزشـــی لـــە 

ــتان؟ كوردسـ
- لـــە ســـنوورەكەی ئێمـــە واتـــە رانیـــە كچـــان زۆر بـــە باشـــی دێنـــە 
نـــاو بوارەكـــە و بـــەردەوام لـــە ئەنجامدانـــی یاریـــی دۆســـتانەداین 
ــەن  ــە لەلایـ ــی زۆر هەیـ ــەڵام كەمتەرخەمیـ ــدا، بـ ــەڵ یانەكانـ لەگـ

ـــەون. ـــەوا دەكات دەرنەك ـــدار ك ـــی پەیوەندی لایەن
* ئەگەر شتێكت ماوە لە كۆتاییدا؟

-زۆر ســـوپاس بـــۆ گۆڤـــاری گـــوڵان كـــە بـــە بەردەوامـــی 
دەكـــەن. كوردســـتان  شـــارەكانی  وەرزشـــی  خزمەتـــی 

ئا: رێبین رەمزی

هەرچەنـــدە یارییەكانـــی مۆندیـــال تـــازە تـــەواو بـــووە، بـــەڵام یانـــەكان 
لـــە كاتـــی بەرێوەچوونـــی یارییەكانـــی مۆندیالیـــش ئامـــادەكاری 
خۆیـــان ئەنجـــام دەدا بەمەبەســـتی بەهێزكردنـــی تیپەكانیـــان و چەندیـــن 
ـــازاڕی گواســـتنەوەی  ـــدا و ب ـــراو رووی ـــەورە و چاوەرواننەك گرێبەســـتی گ
ــوە  ــی زۆری پێـ ــردوو گەرموگوڕییەكـ ــاڵانی رابـ ــاو سـ ــە چـ ــاڵ لـ ئەمسـ
ــە  ــەرەو بەرزبوونەوەیـ ــش بـ ــی یاریزانەكانیـ ــا نرخـ ــارە و هەروەهـ دیـ

ئەمـــەی خـــوارەوەش بەشـــێك لـــە گواســـتنەوەی یاریزانەكانـــە.

بازاڕی گواستنەوەی 
یاریزانان گەرمە

بەفەرمـــی  مەدریـــد  ریـــال  یانـــەی  ئـــەوەی  دوای 
گرێبەســـتی لەگـــەڵ هـــەردوو یاریزانـــی لاوی بەرازیـــل 
)ڤیســـنیۆس جۆنیـــۆر، رۆدریگـــۆ( مۆركـــرد بەمەبەســـتی 

ــاهانەكان. ــەی شـ ــە یانـ ــردن لـ یاریكـ
بـــۆ  لێدوانێكیـــدا  لـــە  نیمـــار  بەرازیـــل  ئەســـتێرەی 
ـــی:  ـــدۆ دیپۆرتیڤـــۆی( ئیســـپانی گوت رۆژنامـــەی )مۆن
لاوە  ئەســـتێرە  دوو  ئـــەم  بەچوونـــی  دڵخۆشـــبووم  زۆر 
ـــوە  ـــم پێ ـــد و پەیوەندی ـــال مەدری ـــەی ری ـــۆ یان ـــە ب بەرازیلیی
ـــۆ  ـــوای ســـەركەوتنیان ب ـــم لێكـــرد و هی كـــردن و پیرۆزبایی

دەخـــوازم.
لـــە درێـــژەی قســـەكانیدا نیمـــار گوتـــی: ئـــەم دوو 
یاریزانـــە بەهرەمەنـــدەن بۆیـــە ئومێـــدەوارم گۆڵـــی زۆر 
لەگـــەڵ یانـــە نوێیـــەكان تۆماربكـــەن، بـــەڵام دوور لـــە 

پاریـــس ســـان جێرمـــان.
جێگـــەی باســـە نیمـــار بڕیـــاری دا لـــەم وەرزە هـــەر 
لـــە ریـــزی یانـــەی پاریـــس ســـان جێرمـــان یـــاری بـــكات 
ـــاس  ـــە ب ـــردەوە، ك ـــی رەتك ـــەش گشـــت پرۆپاگەندەكان ئەم

لـــە رۆیشـــتنی بـــۆ یانـــەی ریـــال مەدریـــد دەكـــرا.

ـــد بەفەرمـــی گرێبەســـتی لەگـــەڵ  ـــال مەدری ـــەی ری یان
ــكی  ــا لۆگانیسـ ــەی زۆریـ ــی و یانـ ــزی ئۆكرانـ گۆڵپارێـ
)ئانـــدرێ لۆنیـــن( مۆركـــرد بـــۆ ئـــەوەی وەكـــو گۆڵپارێـــزی 

ـــكات. ـــاری ب ـــە یانەكـــە ی ســـێیەم ل
ئـــەم گۆڵپارێـــزە لاو و بـــاڵا بـــەرزە بەبـــری )19( ملیـــۆن 

یـــۆرۆ پەیوەنـــدی بـــە ریـــال مەدریـــد كـــرد.
نزیكانـــە  لـــەم  دەكرێـــت  چـــاوەڕوان  باســـە  جێگـــەی 
یانـــەی ریـــال مەدریـــد گرێبەســـتی گۆڵپارێـــزی یانـــەی 
ـــت. ـــوا رابگەیەنێ ـــكا كۆرت چێڵســـی و هەڵبـــژاردەی بەلژی

نیمار پیرۆزبایی 
لە دوو ئەستێرەی لاوی 

وڵاتەكەی دەكات

گۆڵپارێزێكی ئۆكرانی 
چووە یانەی ریال مەدرید

یاریزانێكی ئیتاڵی پەیوەندی 
بە یانەی ڤاڵنسیا كرد

پۆرتۆ گرێبەستی لەگەڵ 
یاریزانێكی نیوكاسل مۆركرد

ـــی  ـــتنی یاریزان ـــلۆنە رۆیش ـــەی بەرش ـــی یان بەفەرم
بەرازیلـــی )دۆگلاس پێرێـــرا( بـــۆ یانـــەی ســـیفاس 

ســـپۆری توركـــی راگەیانـــد.
دۆگلاس لـــە ســـاڵی )2014( چـــووە ریـــزی یانـــەی 
بـــەڵام هەلـــی یاریكردنـــی پێنـــەدرا و  بەرشـــلۆنە، 
ــەم  ــووە، لـ ــد بـ ــی تونـ ــاری رەخنەیەكـ ــا دووچـ هەروەهـ

یارییانـــەی، كـــە یـــاری دەكـــرد.
ــزی  ــووە ریـ ــە چـ ــەم یاریزانـ ــاڵی )2015( ئـ ــە سـ لـ
یانـــەی ســـپۆرتینگ خیخـــۆن بەشـــێوەی خواســـتن و 
ـــووە هۆكارێـــك  ـــەرزی پێشـــكەش كـــرد و ب ئاســـتێكی ب
لـــە وەرزی 2016 بەشـــێوەی خواســـتن بـــۆ یانـــەی 
بەنفیـــكا یـــاری بـــكات، بـــەڵام لـــەم یانەیـــە ئاســـتی 
وەكـــو پێویســـت نەبـــوو تەنیـــا )10( یـــاری ئەنجامـــدا.
لـــە یانـــەی ســـیفاس ســـپۆرت یاریزانـــی بەرازیلـــی 

ــاری دەكات. ــۆ یـ رۆبینهـ

یاریزانێكی بەرشلۆنە چووە 
خولی توركی

بەفەرمـــی  ئیســـپانی  ڤاڵنســـیای  یانـــەی 
یاریزانـــی  لەگـــەڵ  گرێبەســـت  مۆركردنـــی 
ــپۆرتینگ  ــەی سـ ــی و یانـ ــری ئیتاڵـ ــی بەرگـ هێڵـ
لیشـــبۆنەی پورتوگالـــی )كریســـتیانۆ بیتشـــینی( 

راگەیانـــد.
ئـــەم یاریزانـــە تەمەنـــی )25( ســـاڵە لـــە یانـــەی 
ـــە وەرزی  ـــرد و ل ـــردن ك ـــتی بەیاریك ـــا دەس ڤیرۆنتین
رابـــردوو بەشـــداری لـــە )40( یاریكـــرد لەگـــەڵ 
یانـــەی ســـپۆرتینگ لیشـــبۆنە و پێشـــتر لـــە ریـــزی 
یانـــەی ریـــال بێتیـــس بـــۆ ســـێ وەرز یاریكـــردووە.

بەفەرمـــی  پورتوگالـــی  پۆرتـــۆی  یانـــەی 
گرێبەســـتی لەگـــەڵ یاریزانـــی كۆنگـــۆ و یانـــەی 

مۆركـــرد. میمبـــا  شانســـێل  نیوكاســـیل 
ـــاوەی ســـێ وەرزە  ـــاڵە م ـــەن23 س ـــە تەم ـــەم یاریزان ئ
لـــە یانـــەی نیوكاســـیل یـــاری دەكات، بـــەڵام لـــە 
وەرزی رابـــردوو زۆربـــەی كاتەكانـــی لەســـەر كورســـی 

ــتنی دا. ــاری رۆیشـ ــە بریـ ــووە، بۆیـ ــەدەگ بـ یـ

یەكێتـــی تۆپـــی پێـــی ئیســـپانیا بڕیاریـــدا یـــاری جامـــی ســـووپه‌ری ئیســـپانیا لـــه‌ 15ــــی مانگـــی داهاتـــوو لـــه 
یاریگـــه‌ی )ئیبـــن به‌توتـــه‌( لـــه‌‌ شـــاری )ته‌نجه‌(ــــی وڵاتـــی مه‌غریـــب به‌ڕێـــوه‌ بچێـــت.

ـــدا  ـــژووی خۆی ـــه‌ مێ ـــه‌ ل ـــن، چونك ـــب دڵخۆش ـــی مه‌غری ـــه‌ وڵات ـــردن ل ـــه‌ یاریك ـــلۆنە ب ـــه‌ی بەرش ـــی یان هانده‌ران
یانـــه‌ كه‌ته‌لۆنیاییه‌كـــه‌ 4 یـــاری له‌ســـه‌ر زه‌وی مه‌غریـــب كـــردووه‌ و هـــه‌ر 4 یارییه‌كه‌شـــی بردۆتـــه‌وه‌.

بەرشـــلۆنە بـــۆ یه‌كه‌مجـــار لـــه‌ ســـاڵی 1969 لـــه‌ جامـــی پادشـــا محه‌مـــه‌دی پێنجـــه‌م لـــه‌ مه‌غریـــب 
ــه‌ی  ــك یارییه‌كـ ــه‌ر 2 گۆڵێـ ــۆڵ به‌رامبـ ــه‌ 3 گـ ــه‌ بـ ــه‌ كه‌ته‌لۆنیاییه‌كـ ــووه‌وه‌، یانـ ــخ بـ ــرن میونیـ ــه‌ڕووی بایـ رووبـ

بـــرده‌وه‌.
ــاوپاوڵۆی  ــه‌ی سـ ــه‌ر یانـ ــاڵ به‌رامبـ ــان سـ ــه‌ هه‌مـ ــب لـ ــه‌ مه‌غریـ ــدا لـ ــه‌ مێژوویـ ــار لـ ــۆ دووه‌مجـ ــلۆنە بـ بەرشـ

ــردەوە. ــەی بـ ــوه‌ڵام یارییەكـ ــی بێـ ــه‌ 2 گۆڵـ ــه‌ بـ ــرد، یارییه‌كـ ــاری كـ ــی یـ به‌رازیلـ
ـــاری كـــرد،  ـــدادی مه‌غریبـــی ی ـــه‌ی وی ـــه‌ ســـاڵی 1974 دژی یان ـــب ل ـــه‌ مه‌غری ـــاری ل ـــه‌ ســـێیه‌م ی بەرشـــلۆنە ل

ـــرده‌وه‌. ـــن ب ـــی خاوێ ـــه‌ 3 گۆڵ بارســـا یارییه‌كـــه‌ی ب
دواجـــار كـــه‌ بەرشـــلۆنە ســـه‌ردانی مه‌غریبـــی كـــرد بێـــت، لـــه‌ ســـاڵی 2012 بـــوو، كـــه‌ تێیـــدا بەرشـــلۆنە بـــه‌ 
ــه‌ 8 گۆڵـــی  ــه‌ی بـ ــك یارییه‌كـ ــرد، كاتێـ ــار كـ ــان تۆمـ ــتیڤاڵی گۆڵكردنیـ ــل مێســـی فێسـ ــه‌ركردایه‌تی لیۆنێـ سـ

بێـــوه‌ڵام بـــرده‌وه‌.
بەرشـــلۆنە وه‌رزی رابـــردوو ناســـناوی لالیـــگا و جامـــی شـــای ئیســـپانیای بـــرده‌وه‌، به‌مـــه‌ش لـــه‌ جامـــی 
ســـووپه‌ری ئیســـپانیا بەرشـــلۆنە به‌رامبـــه‌ر ئیشـــبیلیە یـــاری ده‌كات كـــه‌ پلـــه‌ی دووه‌مـــی جامـــی شـــای 

ــت. ــه‌و ده‌كرێـ ــی شـ ــر 11:00ــ ــه‌ كاتژمێـ ــوو لـ ــی داهاتـ ــی مانگـ ــه‌ 15ــ ــه‌ش لـ ــوو، یارییه‌كـ ــتهێنا بـ به‌ده‌سـ

كات و شوێنی بەرێوەچوونی 
جامی سوپەری ئیسپانیا دیاریكرا

تیپــی تۆپــی پێــی یانــەی وەرزشــیی زاخــۆ 
دوای ئــەوەی ئەمســاڵ نەیتوانــی لــە خولــی 
بمێنێتــەوە  عێراقــی  یانەكانــی  نایابــی 
لــە  گرفتــەوە،  كۆمەڵێــك  بەهــۆی 
لــە  ئەوەدایــە  هەوڵــی  لــە  ئێســتادا 
لەگــەڵ  گفتوگۆكردنــەوە  رێــگای 
عێراقــی  پێــی  تۆپــی  یەكێتــی 
بــكات  چارەســەر  گرفتەكانــی 
و مانــەوەی خــۆی لــە خولەكــە 
جارێكــی تــر زینــدوو بكاتــەوە، 
لــەم بارەشــەوە هوشــیار دووبانكی 
یانــەی  راگەیاندنــی  بەرپرســی 
بــۆ گۆڤــاری  وەرزشــیی زاخــۆ 
ئێســتادا  گــوڵان گوتــی: »لــە 
لــە گفتوگۆدایــن لەگــەڵ یەكێتــی 
ئــەوەی  بــۆ  عێراقــی  پێــی  تۆپــی 
خۆمــان  خاڵــی  ســێ  بتوانیــن 

پلــە  یانــە  فوتســاڵی  خولــی  لــە  هەولێــر  ئافرەتانــی  یانــەی  ئەمســاڵ  ئــەوەی  دوای   
نایابەكانــی كوردســتان نازنــاوی خولەكــەی بەدەســتهێناوە، بەهــۆی چەنــد گرفتێكیــش راهێنــەر 
ــەی وەرزشــی  ــان جێهێشــت، كارگێــڕی یان و ژمارەیــەك یاریزانــی یانەكــەی ریــزی یانەكەی

ئافرەتانــی هەولێــر، عەبــاس فەرەجــی وەكــو راهێنــەر دەستنیشــان كــرد، ژمارەیــەك 
ــەی  ــۆ یان ــارەی هاتنــی ب ــاس فــەرەج لەب ــزی یانەكــەی، عەب ــە ری یاریزانیشــی هێنای
ئافرەتانــی هەولێــر بــۆ گۆڤــاری گــوڵان گوتــی: »لــە رێــگای مامۆســتا رازاو 

ســەرۆكی یانەكــە پەیوەندیــم پێــوە كــراوە بــۆ ئــەوەی وەكــو راهێنــەر لــە یانــەی 
ئافرەتانــی هەولێــر دەســت بــە كار بــم، بۆیــە منیــش بــە شــێوەیەكی ســەرەتایی 

لەگــەڵ یانەكــە رێككەوتــووم و ئــەم وەرزەش نازنــاوی خولــی فوتســاڵی 
یانەكانــی كوردســتانمان بەدەســت هێنــاوە، بۆیــە بــۆ مــن شــانازییەكی 
زۆرە كــە خزمەتــی یانەیەكــی شــاری هەولێــری خۆشەویســت بكــەم.« 
گوتیشــی: »خــۆم و كۆمەڵێــك یاریزانــی شــاری ســلێمانی پەیوەنــدی بــە 
ــە  ــر ل ــی ت ــك یاریزان ــە و كۆمەڵێ ــەو یاریزانان ــن، ئ ــان دەكەی ــەی ئافرەت یان
شــاری هەولێــر تیپێكــی تۆكمــە دروســت دەكەیــن بــۆ خولــی عێراقــی و 
كوردســتان، بەهیــوای ئەوەشــم بتوانیــن لــە داهاتــوو خزمەتــی زۆرتــری 

ــن«. ــە بكەی یانەك

زاخۆ لە فیفا سكاڵا تــــــــــــــــــــــــــــــــــــــــــــــۆمار دەكات

ئافرەتانی هەولێر راهێنەرێكی نوێ دەستنیشان دەكەن

بەهۆی خراپیی باری دارایی
نەمانتوانی بەشداری پاڵەوانیەتی 

پارێزگاكانی عێراق بكەین
لــە مــاوەی رابــردوو تیپــی پارێــزگای هەولێــر بە هۆی نەبوونــی ئامادەكاری و دابین 
نەكردنــی پێداویســتییەكان و قەیرانــی دارایــی نەیتوانــی لــە پاڵەوانیەتــی پارێزگاكانــی 
ــی  ــكات، لەســەر بەشــداری نەكردن ــەوەی قورســایی بەشــداری ب ــۆ بەرزكردن ــراق ب عێ
ــەری  ــزان و راهێن ــوف یاری ــەد رەئ ــە پۆســتێكدا محەم ــش ل ــزگای هەولێری ــی پارێ تیپ
ــدارەكان  ــە پەیوەندی ــی لایەن ــۆی كەمتەرخەمی ــەوە بەه ــیویەتی: »بەداخ ــە نووس تیپەك
محەممــەد  بكەیــن.«  عێــراق  هەڵبــژاردەی  پاڵەوانیەتــی  بەشــداریی  نەمانتوانــی 
رەئــوف لــە لێدوانێكــی تایبەتیشــدا بــۆ گۆڤــاری گــوڵان گوتــی: »بەهــۆی بــێ 
كارەبایــی و قەیرانــی دارایــی نەمانتوانــی بەشــداری ئــەو پاڵەوانیەتییــە بكەیــن كــە لــە 
شــاری بابــل لــە باشــووری عێــراق بەڕێوەچــوو، ئەگــەر كارەبــا نەبێــت، یاریــزان چــۆن 
دەتوانــێ 300كگــم بــەرز بكاتــەوە بــەم هاوینــە، یەكێتــی لقــی هەولێــر و كوردســتانیش 
خەمســاردییان تێــدا كــرد، دواتریــش كــەس بــە یاریزانــان ناڵــێ كاكــە پاڵەوانیەتــی هەیــە 
و بەشــداری بكــەن، لــە هەمــوو پارێــزگاكان تیــپ بــە نــاوی پارێــزگا بەشــدار بــووە، 
هەولێــر خاوەنــی كۆمەڵێــك یاریزانــی بەتوانایــە، كەچــی بەشــدار نەبــوو، چونكــە زۆر 
بــە درەنگــی ئــاگادار كراینــەوە، ئەگــەر هاوكاریمــان بكرایــە زیاتــر لــە دە لــە یاریــزان 
بەشــداریمان دەكــرد.« گوتیشــی: »ئەگــەر مەســرەفمان لــێ نەكــەن، چــۆن بتوانیــن 
بەشــداری بكەیــن، مــاوەی چــوار ســاڵە راهێنــەرم لــە بنكــەی وەرزش و لاوانــی هەولێــر، 
بــڕی 70هــەزار دینــارم مووچــە بــوو، ئێســتا ئــەو بڕەپارەیەشــیان بڕیــوە، چــۆن بتوانــم 
لەســەر گیرفانــی خــۆم بێــم مەشــق بدەمــەوە، ئێســتاش یاریزانــی هەڵبــژاردەی عێراقیــن 
و پاڵەوانــی عێراقیــن لــە كێشــی 120كگــم و هیــوام وایــە چاوێــك بــەم یارییەمــان 

بخشــێتەوە.«

راهێنەری هەڵبژاردەی بەرزكردنەوەی قورسایی 
پارێزگای هەولێر:

بگەڕێنینــەوە كــە لێمــان وەرگیرابــوو، بۆیــە قســەمان 
لەگــەڵ ســەرۆك و ئەندامانــی یەكێتــی تۆپــی پێــی 
عێراقــی كــردووە، ئەوانیــش پاڵپشــتی خۆیــان بــۆ یانــەی 
ــەوەی هەمــوو كارێــك  ــۆ ئ ــەوە، ب ــات كردۆت زاخــۆ دووپ
بكــەن بــۆ گەڕانــەوەی ئــەو ســێ خاڵــە.« گوتیشــی: 
فیفــا  رێــگای  ئێمــە  نەبــن،  هاوكارمــان  »ئەگــەر 
دەگرینــە بــەر بــۆ ئــەوەی ســكاڵا لەســەر یەكێتــی تۆپــی 
پێــی عێراقــی تۆمــار بكەیــن، بــۆ ئــەوەی ئــەو ســێ 
خاڵــە بدەنــەوە زاخــۆ و جارێكــی تــر لــە خولــی عێــراق 
كــە  هاوكارییــەی  بــڕە  ئــەو  لەبــارەی  بمێنینــەوە.« 
یانەكــەش وەریگرتــووە، گوتــی: »حكومەتــی هەرێــم 
ــۆ ئێمــە ســەرف  ــی ب ــك و دووســەد ملیۆن ــڕی ملیارێ ب
كــردووە و بــە شــێوازی قیســت بــە یانــەی زاخــۆی 
دەدەن، لــە مانگــی چــواری ئەمســاڵەوە بۆمــان ســەرف 
كــراوە، كــە هــەر مانگێــك بــڕی ســەد ملیۆنیــان بەئێمــە 
داوە، جگــە لــەوەش یانــەی زاخــۆ گرفتــی دارایــی 

قــەرزارە«. ئێســتاش  و  هەبــووە 

